
ORTUBE ONTZIAREN LAGUN ALKARTEAGAZ LANKIDETZA HITZARMENA.

JURDANA URIARTE LEJARRAGA andreak, Bermeoko Udaleko idazkari nagusiak, fede
emoten dau

BATU DIRA

ALDE BATETIK: ARITZ ABAROA CANTUARIENSE Jn. (NAN: 72.317.304-Z) Bermeoko
Udaleko alkate-udalburua.

BESTE ALDETIK: JESUS MARIA URQUIDI GARCIA Jn. (NAN: 14.884.382-R), Bermeoko
Ortube ontziaren lagun alkarteko diruzaina.

PARTE HARTZAILEAK

ARITZ ABAROA CANTUARIENSE jn., Bermeoko Udalaren ordez eta izenean,
2021eko ekainaren 1eko Tokiko Gobernu Batzarrean erabagitakoari jarraiki, eta Tokiko
Araubidearen Qinarriak arautzen dauzan Legeko 21.1.b) eta r) artikuluek emondako
ahalmenaren arabera, eta

beste aldetik,

JESUS MARIA URQUIDI GARCIA jn., ORTUBE ONTZIAREN LAGUN
alkartearen ordez eta izenean, Zuzendaritza Batzordeak 2021eko ekainaren 12an
emandako sinatzeko ahalmenaren arabera (l. eranskinean, Zuzendaritza Batzordearen
akta jasotzen dira).

ADIERAZTEN DABE

Bermeoko Udalaren ahalmenen artean dagoela udal-ondare historikoa babestea
eta kontserbatzea, Euskadiko Toki Erakundeei buruzko 2/2016 Legearen 17.1.21)
artikuluagaz bat eta, era berean, lege bereko 17.1.28) artikuluaren arabera, Udal-
ondarea kudeatzea eta ondare horren erabilera, zertarakoa, kontserbazioa eta
mantentze lana arautzea.

Eta Udalaren asmoa dala, gitxienezko derrigorrezko ahalmenetatik haratago
joanda, arlo bi horreekaz erlazionatutako boluntariotza sustatzea, Bermeoko
Udalerriaren eta bere biztanleen onuran.

Hori horrela, Ortube itsasontzia mantendu eta konpontzeko boluntariotza
sustatzen dauan Ortube ontziaren lagun alkartea egonda, Bermeoko udalaren
jabetzakoa dan Ortube itsasontziaren mantentze eta konponketa alkarte horregaz
alkarlanean egin gura dau.

Horregaitik, Bermeoko Udalak alkartea lagundu gura dau bere orain arteko
boluntariotza sustapenagaz jarraitzeko eta ontziaren mantenu eta konponketaz
jarraitzeko baliabideak euki daiezan.

Bestalde, Ortube ontziaren lagun alkartea, irabaz asmo bako alkartea da eta,
bere helburuen artean, honeek daukaz: Euskal itsas ondarea babestea, batez be gaur egun
Bermeoko portuan lehorreratutako Ortube izeneko egurrezko arrantza-ontzia berreskuratuz,
nabigatzeko moduan itziz.

Ondorioz, alderdi bien lankidetzea eta Bermeoko Udalak emongo deutson
dirulaguntza arautzea da hitzarmen honen helburua.

ERABAKITZEN DABE

LEHENENGOA: Hitzarmenaren xedea.

Bermeoko Udalaren jabetzako dan Ortube ontzia mantendu eta konpontzeko, eta
boluntariotza sustatzeko, alkarlana arautzea.

Horretarako, Bermeoko Udalak, alde batetik, Ortube ontzia Ortube ontziaren
lagun alkartearen esku itziko dau, beharrezkoa diran mantenu eta konponketak egiteko
ahalmena izan daiezan, baina ondarearen jabetza eta bestelako eskubideei uko egin
barik.

Bestetik, alkarteak itsasontzia mantendu eta konpondu ahal izateko eta
boluntariotza sustatzeko baliabideak euki daiezan, diruz lagunduko deutso.

BIGARRENA: Dirulaguntzaren zenbatekoa.

Zio hau bide dala, Bermeoko Udalak 8.922,96 € ordainduko deutsoz Ortube
ontziaren lagun alkarteari. Diru kopuru hau zatika ordainduko da, 2021. urte barruan,
aurrekontuaren 00600-93300-4810002 partidaren pentzura, hain zuzen. Ordaintzeko
modua honakoa izango da: hitzartutako kopuru osoaren % 80, hau da, 7.138.37 €
hitzarmena sinatu eta gero, eta gainontzekoa, 1.784,59 €, dirulaguntza justifikatzen
danean.

Ordainketa aurreratua egitearen arrazoia, alkarteak sustatzen dauzan ekintza
garatu ahal izateko gitxieneko diru-kopurueri aurre egiteko alkartearen likidezia faltan
oinarritzen da.

Dirulaguntzaren aurrerapena bermatzeko ez da beharrezkoa izango bermea
ipintea, irabazi asmorik gabeko erakunde gizarte ekintzarako jarduera burutzen duena
izateagatik 42.2.d) artikuluaren arabera Dirulaguntzen Erregelamenduarena. Ortube
ontziaren lagun alkartearen ibilbidea ikusirik eta, orain arte be, alkartearen xede diran
helburuak garatu izan dauzala kontutan eukita, ez dalako aurreikusten jasotako laguntza
bere helburura ez bideratzea edota bestelako ezertan xahutzea.

HIRUGARRENA: Dirulaguntzaren ezaugarriak.

Dirulaguntzak borondatezkoak eta aldi baterakoak izango dira. Baten emoteak ez
deutso derrigortasunik eragingo Bermeoko udalari, eta ez dau beste urte batzuetarako
eskubiderik emoten ez aurrekaririk ezarten.

Dirulaguntza ezin izango da gehitu ez berrikusi (ezin da erreklamazinorik egin).
LAUGARRENA: Ortube ontziaren lagun alkarteak bete beharreko baldintzak.
Ortube ontziaren lagun alkarteak honako baldintza honeek beteko dauz:

a) Bermeon taldea eukitzea eta hitzarmenaren xedean aitatutako jarduerak garatzea.

b) Jarduera horreek irabazteko asmo barik garatzea, hau da, ezelako kontraprestazio

barik egitea.

c) Bermeoko Udalak beste inoiz diru-laguntzaren bat emon badeutso, diru-laguntza
horren kontra egindako gastuak justifikatuta eukitea.

d) Hitzarmena sinatzen dan egunean tokiko zerga zorrak ordainduta daukiezala kreditatu

beharko dabe. Bermeoko Udalak ziurtatuko dau puntu hau.

e) Egunean egotea betebehar fiskaletan eta Gizarte Segurantzan.

f) Ezin izango da inolako dirulaguntza edo laguntzarik emon sexuaren ziozko bereizkeria
eragiten dauen edonolako jardueratarako.

g) Emakumeen eta Gizonen Berdintasunerako otsailaren 18ko 4/2005 Legearen arabera
sexu-diskriminazioan erori izanagatiko zigor- edo administrazio-arloko zigorra jaso ez
izana.

BOGARRENA: Diruz lagundu daitezkeen gastuak.

Diruz laguntzeko gastuak izango dira zalantzarik gabe beharrezanekoak direnak
hitzarmen honetan araututako diru-laguntza betetzeko.

SEIGARRENA: Dirulaguntzaren ordainketa eta egin beharrekoak.

Hitzarmenaren lehen ordainketea egin aurretik, 5. puntuan eskatzen diran
baldintzak beteten dirala ziurtatzeko, agiri honeek aurkeztu beharko dira:

1. Dirulaguntza jasotzeko baldintzak betetzearen zinpeko aitorpena, Ortube
ontziaren lagun alkarteko lehendakariak sinatuta. Zinpeko aitorpen horretan,
boluntario kopurua be zehaztu beharko da, eta baita be hitzarmenean
zehaztutakoak betetzeko likidezia falta izatea eta horren arrazoia.

2. IFK-ren kopia eta alkartearen estatutuak aurreko urteetan ez badira aurkeztu.

3. Ogasun Sailaren eta Gizarte Segurantzearen ziurtagiria esanez egunean
dagozala betebehar fiskaletan eta Gizarte Segurantzan.

Agiriak udaleko Erregistro Orokorrean, edo Herri Administrazinoen
Administrazino Prozedura Erkidearen 39/2015 Legeko 16.4. artikuluan jasotako bestelako
erak erabiliz. Aurkeztuko dira, 10 laneguneko epean hitzarmena sinatzen dan unetik
zenbatzen hasita.

ZAZPIGARRENA: Jasotako diruaren justifikazinoa.

Dirulaguntzearen bigarren zatia kobratu ahal izateko, dirulaguntza justifikatu
beharko da 2022eko urtarrilaren 10a baino lehen. Horretarako, agiri honeek aurkeztu
beharko dira:

1. Erakunde onuradunaren legezko ordezkariak sinatuta txostena non agertzen
den baldintzak betetzea justifikatzen duen ekintza txostena. Bertan adierazi
behar du, egindako jarduerak eta jasotako emaitzak ezarritauko
adierazlearen arabera:

1. Plazaren kostua: guztira emandako dirua/parte-hartzaileen kopurua.

2. Urtean zehar egindako jarduera kopurua/aurreko urteko jarduera
kopurua X 100.

3. Urtean egondako parte-hartzaile kopurua/aurreko urtean egondako
parte-hartzaile kopurua X 100.

4. Aurreko urtean guztira emandako dirua/aurreko urtean emandako
dirua X 100.

2. Jardueren sarrera eta gastuen balantzea aurkeztu beharko da, eta bertan
agertu beharko da ze neurri ekonomikogaz lagundu diran ekintzak aurrera
eroateko (kuotak, bestelako dirulaguntzak, etab.) eta gastuen jatorria
(materialea, garraio gastuak, ...). Puntu honegaz batera faktura originalak edo
fotokopia konpultsatuak aurkeztu behar dira. (Udaleko Berhaz bulegoan
konpultsak egiten dira).

3. Gastuen ganeko faktura originalak edo fotokopia konpultsatuak aurkeztu behar
dira, eta ordaindu izanaren egiaztagiria. (Udaleko Berhaz egiten dira
konpultsak). Egiaztapena egin eta gero, originalak itzuli egingo dira. Ez da
onartuko beste gastu batzuen justifikazinorik, horreek ez badabe balio
dirulaguntzearen helburuak lortzeko.

Fakturak fakturazioko betebeharrak bete behar dituzte azaroaren 30eko
1619/2012 Errege Dekretuak arautzen duenak.

Emondako diru guztia gastatu ez bada, justifikazinoa eginda, itzuli egin beharko
da, baita neurgarriak ez betetzeagatik zehazten direnak ere, DIRU-LAGUNTZA Lege
Orokorraren 36. artikuluan eta hurrengoetan xedatutakoaren arabera. Erakunde
onuradunak jaso duen laguntza osorik edo zati batean itzuli ahalko du borondatez, horixe

egiteko eskatu aurretik. Eskaera ebatzi egingo da eta, gero, eraundeari jakinaraziko zaio,
ordainketa egiteko epea eta modua. Hori guztia, uztailaren 21eko 887/2006 Errege
Dekretuaren 90. artikulua betez.

Dokumentazinoaren aurkezpena egiterakoan ez bada aurreko puntuetan
eskatutakoa zehatz beteten, interesdunak 10 eguneko epea izango dau akatsak
zuzentzeko. Denpora tarte horretan ez badira zuzentzen, eskariari uko egiten jakola
ulertuko da.

Agiri honeek ez aurkeztea dirulaguntzea ukatzeko eta ordaindutako lehenengo
zatia itzultzeko zioa izango da.

Lehenengo zatia itzuli behar izatekotan, lege interesak gehituta itzuli beharko da.

ZORTZIGARRENA: Bestelako sarrera edo dirulaguntzen bateragarritasuna.

Jasotako diru laguntza lortu daitekezan bestelako sarrera publiko zein
pribatuekaz bateragarriak izango dira, beti be gain-finantzaketarik ez dagoen bitartean.

Horrela izanda Ortube Ontziaren Lagun Alkartea behartuta egongo da bere
finantzaketarako lortzen dauzan bestelako sarrera eta dirulaguntzen barri emotera eta,
danatara %100etik gorako finantzaketarik lortzen badau, Bermeoko Udalari horren barri
emoten, gain-finantzatutako kopuruak berreskuratzeko prozedurari hasiera emon
daiezan.

Horrela egingo ez balitz, zigorra ipintzeko arrazoia izango litzake, itzuli beharreko
kopuruei lege interesak aplikatzearen kalte barik.

BEDERATZIGARRENA: Alde bien betebeharrak:

Ortube ontziaren lagun alkarteak, honakoak bete beharko dauz:

a) Ortube ontziaren erabilera hitzarmen honegaz zuzenean lotuta egingo da, eta
ezingo da bestelako erabilerarik egin, ezta beste inori erabiltzen itzi.

b) Udalak egoki eristen dauzan ikuskapenak egin ahal izateko eragozpen edo
trabarik ez ipintea.

c) Berehala jakinarazo beharko dauz ontzian sortutako kalte, arazo edo
irregulartasunak, baita beraren erru edo borondatearen kanpokoak badira be.

d) Hitzarmenaren epea amaitu eta segiduan, proiektua garatzeko erabiliko diran
ondasunak administrazinoaren esku, libre eta hutsik itzi.

Eta Bermeoko Udalak, honakoak bete beharko dauz:

a) Ortube itsasontzia, baimendutako erabilera eta jardueretarako askatasun osoz
eta kanpoko ezelako oztopo barik erabili ahal izatea erraztuko dau lankidetza
hitzarmen honek irauten dauen bitartean.

b) Mantenua eta konponketak modu egokian burutzen dirala eta hitzarmen honetan
jasotako betebeharrak betetzen dirala bermatzeko, Bermeoko Udalak behar
besteko ikuskapenak egin ahal izango dauz eta, beharrezkoa dan kasuetan,
agindu zehatzak emon ahal izango dauz, hitzarmenaren baldintzak bete daizan.
Agindu horreek beteko ez balira, hitzarmena bertan behera izteko erabagia
hartuko dau udalak, alkarteari entzunaldia emon eta gero.

HAMARGARRENA: Debekatutako jarduera sexistak.

- Debeku da pertsonen sexuan oinarritzen den bereizkeria oro, zuzenekoa zein
zeharkakoa, edozein delarik ere hartarako erabilitako era.

- Ezin izango da adierazi, pertsonek, sexu batekoak edo bestekoak izateagatik, giza
duintasun gutxiago edo gehiago dutela, ez eta objektu sexual soilak direla ere. Orobat,
ezingo zaie zabalkundea eman emakumeen aurkako indarkeria justifikatu, horri
garrantzia kendu edo horretara bultzatzen duten edukiei.

HAMAIKAGARRENA: Ortube ontziaren lagun alkartearen bestelako
betebeharrak:

1. Hitzarmen honetan jasotakoa betetea.

2. Alkartearen ekintzen publizidadean, Bermeoko Udalaren logoagaz agertzea.
3. Bermeoko Udalarilankidetza honen kontrola egiten iztea.
4. Aurretik emondako dirulaguntza guztiak justifikatuta eukitea. 5
a)
S
2
HAMABIGARRENA: Hitzarmenaren jarraipenerako Batzordea. =
Z

Hitzarmenaren jarraipena egiteko Jarraipen Batzorde bat eratuko da, zeinetan
erakunde bakotxeko ordezkari bik hartuko daben parte. Batzordea urtean bitan
batzartuko da gitxienez.

HAMAHIRUGARRENA: Hitzarmena ez betetzearen ondorioak.

Ortube Ontziaren Lagun alkarteak hitzarmen honetan jasotakoak ez betetzeak,
dirulaguntza murrizteko edo kentzeko arrazoia izango da, Dirulaguntzak arautzen dauzan
38/2003 Legearen 37. artikuluagaz bat eta, horretarako, lege bereko 42.a artikuluak
xedatzen dauan prozedura jarraituko da.

HAMALAUGARRENA: Udalaren betekizunak, diru publikoaren erabilerari
jagokonez.

Bermeoko Udalaren, bere aldetik, eta Diru-laguntzak arautzen dauzan 38/2003
Legearen aginduari jarraituta, honako eginkizunak beteko dauz:

e Emondako diru-laguntzearen kontrol egokiak egin, diru-laguntza oinarritzen
daben helburua eta egintzak benetan burutu dirala ikusi ahal izateko.

e Lege berarijarraituta, diru-laguntzearen oinarriak bete ez dirala ikusten bada
edota ez dirala era egokian justifikatu ikusi ezkero, desbideratutako diru
publikoa berreskuratzeko, egokiak diran prozedura eta espedienteak
izapidetuko dauz, hamargarren atalean adierazotakoagaz bat.

HAMABOSGARRENA: Hitzarmenaren iraupena.

Hitzarmen honek 2021. urtean eukiko dau eragina, hitzarmen honi egotziko zaizkio
diru-laguntzaren izaerarekin bat datozen gastuak nahiz eta formalizatu aurretik
egindakoak izan (urtarrilaren 1etik aurrera urte hone barruan) behar bezala justifikatuta
badaude. Aurreko atalean aitatutako ondorioak 2021. urtea amaituta izapidetu edota
aplikatzearen kalte barik, beti be preskripzino epearen barruan.

HAMASEIGARRENA: Arau-hauste legez hartuko dira jokabide honeek:

1.- Laugarren ataletik bederatzigarren atalera jasotako betebeharrak ez betetzea.

2.- Jasotako dirulaguntza ez justifikatzea horretarako emondako epean.

3.- Eskuratutako bestelako sarreren barri ez emotea, bardin publikoak zein pribatuak
izan.

4.- Gain-finantzaketarik balego, horren barri ez emotea edota itzuli beharreko kopuruak
ez itzultzea.

Lehenengo atalean jasotako arau-hausteen kasuan, onartutako dirulaguntza
murriztea ekarriko dau zigor moduan, egindako ez betetzeen garrantziaren arabera
kalkulatuko dana, ez bada ez betetzeen larritasunagaitik dirulaguntza osorik itzultzea
erabagitzen dala.

Beste hiru ataletan aurreikusitako arau-hausteen kasuan, dirulaguntza osorik
itzultzea ekarriko dau zigor moduan, eta hurrengo urteetan dirulaguntza barriak
eskuratzeko ezintasuna suposatuko dau.

Zigor horreek ipinteko, hitzarmen honen bederatzigarren artikuluan adierazoten
dan legez, 38/2003 legeak aurreikusitako prozedura jarraituko da eta, erabagia hartu

orduko, interesdunari entzunaldia emoten jakola bermatuko da.

HAMAZAZPIGARRENA: Erantzukizuna.

Jardueretan laguntzeko boluntarioak edukiz gero, Ortube Ontziaren Lagun
alkartea izango da erantzulea hirugarren aurka, ekintza edo omisioagatik eragindako
kalteetan.

Erantzukizun hori aplikagarria den araudiaren arabera arautuko da.

HAMAZORTZIGARRENA Aitorpen eta eskertasuna.

Alde biek alkarlana eta lankidetza aitortu eta eskertasuna agertzeko
konpromisoa hartzen dabe, alkarregaz egiten dabezan ekimen eta programetan eta
idazten dabezan agirietan.

HEMERETZIGARRENA: Legedi aplikagarria.

Hitzarmen honeri honako legedia aplikatuko jako:

Dirulaguntzak arautzen dauzan 38/2003 Legea.

Dirulaguntzen Legearen Erregelamendua onartzen dauan 887/2006 Errege
Dekretua.

Administrazino Publikoen Ondarea arautzen dauan 33/2003 Legea.

Toki Entitateen Ondasunen Erregelamendua onartzen dauan 1372/1986 EDa
Zuzenbide administratiboko arau orokorrak.

Zuzenbide pribatuko arau orokorrak.

N —

IS

Hori horrela, hitzarmenean aurreikusten ez dan guztirako, edozein zalantza argitu eta
hitzarmena interpretatzeko, aitatutako legediak aurreikusitakoa jarraituko da zehatz.

HOGEIGARRENA: Hitzarmenaren izaera administratiboa.

Hitzarmen honen izaera administratiboa da. Ondorioz, honen aplikazino edo
interpretazinoan hartzen diran erabagiak bide administratiboari amaiera emongo
deutsee eta zuzenean aplikagarriak izango dira, Administrazinoarekiko Auzibidean
errekurritzeko eskubidearen kalte barik.

HOGEITA BATGARRENA: Argitalpena.

Hitzarmen hau eta emakidarako erabakia Diru-Laguntzen base nazionalean
argitaratuko dira, sektore publikoa arrazionalizatzeari eta administrazioa erreformatzeko
beste neurri batzuei buruzko irailaren 16ko 15/2014 Legeak aldatutako Diru-Laguntzen
Lege Orokorraren 20. artikulua betez.

Eta honela ager daiten honako hau emoten dabenek, agiri hau onartzen dabe.

BERMEOKO UDALEKO ORTUBE ONTZIAREN LAGUN
ALKATEA ALKARTEKO DIRUZAINA
Aritz Abaroa Cantuariense Jesus Maria Urquidi Garcia

Jurdana Uriarte Lejarraga
IDAZKARI NAGUSIA

ACTA DE LA SESION DE LA JUNTA DIRECTIVA

En Bermeo, a las 13:00 del 12 de junio 2021, se retine la Junta
Directiva de “Ortube Ontziaren Lagun Elkartea”, en el domicilio
social (Muelle del Artza, s/n), a peticién de Jests Urkidi y bajo
la presidencia de él mismo como miembro de més edad. justifica su

ausencia el Presidente Juan Andrés Diez de Ulzurrun, que es informado del resultado para la
firma de la presente acta.

ASISTENTES

Asisten personalmente los siguientes asociados: José Antonio
Agirre, Nere Azkarate, Andoni Diego, Lon Maturana, Jone
Mujika y Jests Urkidi.

. ORDEN DEL DIA
Punto Unico: Autorizacién al Secretrario — Tesorero para la firma del convenio suscrito con el
Ayuntamiento de Bermeo / Bermeoko Udala.
El secretario explica que el actual sistema de aprobacién del convenio suscrito con el
Ayuntamiento para la obtencién de la subvencion anual, precisa de la exclusiva firma del
Presidente para dar curso a dicha subvencion, lo que actualmente no resulta operativo para la
Asociacién dada la limitada disponibilidad por motivos laborales del Presidente.
Dada la inmediata disposicién de la subvencién, pendiente Winicamente de dicho tramite, se
propone a la Junta que faculte al Secretario — Tesorero, Jesis Urkidi, para la realizacién de dicha
gestion burocritica al objeto de desbloquear el abono de la subvencion.
Sometido lo expuesto a votacion queda aprobado por unanimidad.
Y sin més que tratar, se levanta la sesioén a las 13:30 horas del dia mencionado.

El Presidente
(it rés Dicz de Ulzurrun

CSV: 07E50006FBD800W6G4Y5L3U1Q7

GOBERNANTZA PUBLIKO ETA
AUTOGOBERNU SAILA

Toki Administrazioekiko
Harremanetarako eta Administrazio
Erregistroetako Zuzendaritza

GOBERNANTZA PUBLIKO ETA AUTOGOBERNU SAILARI ATXIKITAKO
EUSKAL AUTONOMIA, ERKIDEGOKO ELKARTEEN ERREGISTRO

OROKORRAK

EL REGISTRO GENERAL DE ASOCIACIONES DEL PAIS VASCO ADSCRITO AL

DEPARTAMENTO DE
GOBERNANZA PUBLICA Y
AUTOGOBIERNO

Direccion de Relaciones con
las Administraciones Locales y
Registros Administrativos

DEPARTAMENTO DE GOBERNANZA PUBLICA Y AUTOGOBIERNO

EGIAZTATZEN DUT/ CERTIFICA

BERMEO(e)ko (BIZKAIA) ORTUBE
ONTZIAREN LAGUN ELKARTEA
izeneko erakundea FEuskal Autonomia
Erkidegoko Elkarteen Erregistro
Nagusian inskribatuta dagoela 2019(e)ko
abenduaren 3(e)an emandako
Ebazpenaren ondorioz, AS/B/22936/2019
erregistro zenbakiarekin.

Erregistro honetan  jasotzen den
azkenengo Zuzendaritza  Batzordea
2019(e)ko abenduaren 3(e)ko datarekin

Que la entidad ORTUBE ONTZIAREN
LAGUN ELKARTEA de BERMEO
(BIZKAIA), figura inscrita en el
Registro General de Asociaciones del
Pais Vasco en virtud de Resolucién
dictada en fecha 03 de diciembre de
2019, con el nimero de Registro
AS/B/22936/2019.

Que la dltima Junta Directiva inscrita en
este Registro con fecha 03 de diciembre
de 2019 es la siguiente:

inskribatu zen, eta honakoa da:

LEHENDAKARIA / PRESIDENTE/A : Juan Andrés Diez de Ulzurrun Moreno

IDAZKARIA/DIRUZAINA / SECRETARIO/ATESOREROV/A : Jests Maria Urquidi
Garcia

BATZORDEKIDEA / VOCAL : Nerea Azkarate Ispizua
BATZORDEKIDEA / VOCAL : Mikel Corres Eroa
BATZORDEKIDEA / VOCAL : José Luis Uriarte Legarreta
BATZORDEKIDEA / VOCAL : Guillermo Federico Magadan Mateos

BATZORDEKIDEA / VOCAL : Lon Maturana Bilbao

E 5 E Nahi izanez gero, JOD0Z-T2JEZ-0EQO bilagailua erabilita, dokumentu hau egiazkoa den
.

e ‘I'.-'. ==. ala ez jakin liteke egoitza elektroniko honetan: http://euskadi.eus/lokalizatzailea

'5# oy

La autenticidad de este documento puede ser contrastada mediante el localizador

~
)
53
[a]
©
=
©
z
=1
w
—
p
o
S
S
L
[a)
L
©
o
S
=]
n
w
~
=}
Y
0
9]

i, JODOZ-T2JEZ-0EQO en la sede electronica http://euskadi.eus/localizador
L]

[ | Agiri hau benetakoa dala udalaren Sinadurea eta datea EXPEDIENTE ::

B[ = 2| egoitza elektronikoan egiaztatu ahal JESUS MARIA URQUIDI GARCIA-ORTUBE ONTZIAREN LAGUNAK - ORDEZKARIA - 21/06/2021 2021IDA_ERA_0114

El ‘5‘9 & dozu. ARITZ ABAROA CANTUARIENSE-BERMEOKO ALKATEA - 22/06/2021 Datea: 12/05/2021

|| Eosiload ) JURDANA URIARTE LEJARRAGA-IDAZKARI NAGUSIA - 23/06/2021 ’

1] 4 & | Kodea: CN=tsa.izenpe.com, ORGANIZATIONIDENTIFIER=VATES-A01337260, O=IZENPE S.A., C=ES - 23/06/2021 [Lekua: Bermeon
IE_ é 07E50006FDF000J1EIN6MEDIUT Erregistro unidadea:
L v ) Erregistro nagusia
o DL




EUSKO JAURLARITZA Y GOBIERNO VASCO

BATZORDEKIDEA / VOCAL : Jone Mujika Mujika
BATZORDEKIDEA / VOCAL : Ainara Ortube Poncela
BATZORDEKIDEA / VOCAL : Iban Rekalde Lasanta

BATZORDEKIDEA / VOCAL : José Maria Angulo Corcuera
BATZORDEKIDEA / VOCAL : José Antonio Aguirre Frutos

BATZORDEKIDEA / VOCAL : Félix Antonio Diego Duio

Vitoria- Gasteizen,2021ko otsailaren 1. En Vitoria- Gasteiz. a 01 de febrero de

2021.

ELKARTEEN ERREGISTROA / REGISTRO DE ASOCIACIONES

